
Komorski informator

Uvod
Poštovani čitaoci!

Juli i avgust su, očekivano, uz vrijeme godišnjih odmora i velike 
vrućine, donijeli nešto manje aktivnosti. Ono što možemo izdvojiti i što 
je prva informacija u novini „Komorski informator“, jeste da je u posjeti 
Kantonalnoj privrednoj komori Tuzla boravio je ambasador Narodne 
Demokratske Republike Alžir u Bosni i Hercegovini Nj. E. Mohammed 
Meraimi sa saradnicima.

Elma Kovačević Bajtal  ambasadorica Bosne i Hercegovine u 
Republici Hrvatskoj, inače dokazani prijatelj Komore Tuzla i nekada 
značajan dio komorskog sistema, pozdravila je nedavno potpisivanje 
Sporazuma o graničnim prijelazima između Bosne i Hercegovine i 
Republike Hrvatske, ocijenivši ga značajnim iskorakom u unapređenju 
bilateralne saradnje i olakšavanju prekograničnog prometa.

    
Novosti vezane za firme članice Komore donose pozitivne vijesti 

iz Međunarodnog aerodrome Tuzla koji obara rekorde, povećava 
broj letova. BH Telekom je u prvoj polovini 2026. godine ostvario 
najbolje polugodišnje poslovne rezultate u posljednjih jedanaest 
godina. NLB Banka i Sparkasse bank u predstavile nove projekte, 
nove aplikacije, usluge svojim klijentima, koje će donijeti  povoljnije i 
efikasnije transakcijske usluge za pravna i fizička lica. U Rudniku soli 
„Tuzla“ nastavljaju s modernizacijom proizvodnje. Jedan od projekata je 
automatizacija sistema, koja omogućava praćenje kompletnog procesa 
napajanja slanicom. Niz je informacija o održanim konferencijama, 
prezentacijam u Tuzli i Tuzlanskom kantonu.

Kantonalna privredna komora Tuzla je organizovala nastup i 
predstavljanje „Privrede TK“ na Međunarodnom sajmu građevinarstva i 
industrije “Sarajevo Industry Fair & Arhi Bau Expo” te na prvom izdanju 
međunarodnog sajma hrane “Balkan Expo 2026” u Sarajevu, koji 
je zadovoljilo sve, i one najviše kriterije kada je u pitanju organizacija 
jedne sajamske manifestacije. Najavljujemo i nove sajamske aktivnosti. 
Očekuju nas značajne sajamske manifestacije u Modriči, Bihaću, Tešnju, 
Brčkom, kada su u pitanju domaće manifestacije, te u Beogradu i 
Zagrebu kada je u pitanju region. 

„Komorski informator“ za juli i avgust, donosi i sastanak u Komori 
kojem su prisustvovale rifme članice Komore “Tehnograd” doo Tuzla, 
“Cestotehnik” doo Tuzla, “The New Thing” doo, “TTU Energetik” doo 
Tuzla, “Solana” dd Tuzla, “Rifam” doo Lukavac i “Alpamm” doo Tuzla, a 
na kojem su predstavnici Agencije za zapošljavanje “Kvantus solution” 
d.o.o. iz Zagreba, predstavili operativne modele pronalaska, selekcije i 
integracije strane radne snage. Informacija za one privrednike koji nisu 
bili u prilici nazočiti ovom skupu da je Komora Tuzla kontakt za sve firme 
koje imaju potrebu za stranom radnom snagom, a obratiti se mogu u 
Komoru na komora@kpktz.ba.

Dino Kalesić
gl. i odg. urednik

Značajna posjeta Tuzli i TK...

Ambasador Alžira u posjeti Komori
Saradnja Komore i resornog ministarstva FBiH 

U posjeti Kantonalnoj privrednoj komori Tuzla boravio je 

ambasador Narodne Demokratske Republike Alžir u Bosni 

i Hercegovini Nj. E. Mohammed Meraimi sa saradnicima. 

Posjeta je upriličena u okviru posjete Tuzli i Tuzlanskom 

kantonu a u organizaciji i domaćinstvu Federalnog ministarstva 

za energiju,rudarstvo i industriju na čijem čelu je Vedran 

Lakić. Razgovarao je ambasador Meraimi sa predstavnicima 

firmi iz farmaceutske industrije sa područja Tuzlanskog 

kantona,”Cydonia” Gračanica, Gradske apoteke Tuzla i “Tuzla 

Farm” Tuzla.

Nakon predstavljanja proizvodnih programa, usluga, poslovnih 

ostvarenja i ciljeva u narednom periodu, u fokusu razgovora 

bilo je razmatranje mogućnosti jačanje privredne saradnje 

te povezivanje kompanija iz Bosne i Hercegovine i Alžira. 

Zajednički stav je da dosadašnja saradnji nije bila za zavidnom 

nivou, da za takvu ocjenu i ne postoje realni i opradvani razlozi 

niti otežavajuće okolnosti koje su dovele do takvog odnosa. 

S ciljem unaprjeđenja saradnje sa farmaceutskom industrijom 

Tuzlanskog kantona, ambasdor Meraimi je najavio održavanje 

samita iz oblasti farmaceutskih djelatnosti a za koji će uputiti 

poziv firmamam učesnicama današnjeg sastanka. Ujedno, u 

pripremi samita, biće upriličena i video konferencija za koju će 

farmaceutske kuće Iz Tuzlanskog kantona animirati Kantonalna 

privredna komora Tuzla. Nedret Kikanović predsjednik 

Kantonalne privredne komore Tuzla sa najbližim saradnicima, 

zahvalio je ministru Lakiću i ambasadoru Meraimiju za ukazanu 

čast i povjerenje posjetom i otvorenim pozivom prirednicima na 

saradnju u narednom periodu. U nastavku aktivnosti upriličen 

je i susret sa predstavnicima građevinskih firmi sa područja 

Tuzlanskog kantona.

„Postoji mnogo sektora gdje možemo zajednički sarađivati 
na temeljima partnerstva i obostrane koristi. U septembru 
ćemo organizovati bileteralni privredni forum u Alžiru, jer 
vjerujemo da postoji ogroman potencijal za saradnju“, 

kazao je Muhamed Meraimi, ambasador Alžira u BiH.

„Mislim da smo otklonili barijere kada je u pitanju razdaljina 
2 države jer ono što naša privreda može da ponudi sigurno 
treba alžirskom i afričkom tržištu“, istakao je Vedran Lakić 

ministar energije, rudarstva i industrije FBiH. osjeta je doprinijela 

i konkretnom identificiranju potreba Alžira i BiH, prvenstveno u 

oblasti energetike. A TK može ponuditi i više.

„Prije svega vidimo prilike u farmaceutskoj industriji, 
zatim građevinarstvu i drvnoj industriji. To su neke stvari 
koje će sigurno biti interesantne za naše privrednike i za 
tržište Alžira i Afrike“, naveo je Nedret Kikanović predsjednik 

Kantonalne privredne komore Tuzla.

Primarna misija Ambasade Alžira u BiH je izgradnja mosta između 

dvije prijateljske zemlje a u prilog ovoj činjenici ide i podatak 

da je ambasador Meraimi do sada imao brojne aktivnosti u 

Bosni i Hercegovini iz kojih se jasno može izvući zaključak kako 

Ambasada Alžira definitivno otvara novo poglavlje u odnosima 

sa zvaničnim institucijama Bosne i Hercegovine. S tim u vezi, 

za očekivati je konkretne rezultate ovih razgovora u Kantonalnoj 

privrednoj komori Tuzla i poboljšanje rezultata privredne 

saradnje Alžira i BiH u najskorije vrijeme.

D.K.

Kikanović za BHT...

“Privreda nema luksuz čekati godinama”
“Cesta Doboj-Tuzla-Kalesija od strateškog značaja za privredu TK” 

Nedavno su Autoceste Federacije BiH raspisale tendere za 

izradu idejnih projekata dvije planirane brze ceste u Tuzlanskom 

kantonu, čime ovi projekti ulaze u novu fazu realizacije. Riječ je 

o dionicama Doboj Istok (entitetska linija) – Gračanica – Šićki 

Brod i Šićki Brod – Dubrave – Kalesija (entitetska linija), za čije 

je projektovanje planirano ukupno 7,6 miliona KM bez PDV-a. 

Dvije planirane brze ceste ukupno su duge gotovo 80 kilometara 

i predstavljaju jedan od najvećih infrastrukturnih zahvata 

planiranih u Tuzlanskom kantonu. O značaju ovih projekata 

za privredu Tuzlanskog kantona, govorio je Nedret Kikanović 

predsjednik kantonalne privredne komore Tuzla.

“Izgradnja ceste Doboj-Tuzla-Kalesija nije samo saobraćajni 
projekat, već razvojni projekat od strateškog značaja za 
privredu Tuzlanskog kantona i cijele Bosne i Hercegovine. 
Tuzlanski kanton je jedan od najjačih industrijskih i izvoznih 
centara u zemlji”, istakao je predsjednik Kikanović i osvrnuo 

se na aktuelni momenat u oblasti transporta a sve vezano za 

probleme, troškove, konkurentnost. Dotakao se i savremenih 

modela realizacije infrastruktirnih projekata.

“Naše kompanije svakodnevno se suočavaju s visokim 
logističkim troškovima i dugim vremenom transporta 
zbog nedovoljno razvijene putne infrastrukture. Moderna 
cestovna veza prema Doboju i mreži autoputeva značila bi 
brži transport, niže troškove poslovanja i veću konkurentnost 

naših privrednika na domaćem i evropskom tržištu. Ono 
što želim istaći jeste da danas postoje savremeni modeli 
realizacije velikih infrastrukturnih projekata, poput modela 
u kojem izvođač projektuje, gradi i finansira projekat, uz 
jasno definisane uslove, rokove i način povrata ulaganja. 
Takvi modeli se već primjenjuju u brojnim evropskim 
zemljama i mogu značajno ubrzati realizaciju projekata od 
strateškog značaja, posebno kada su budžetska sredstva 
ograničena”, rekao je Kikanović.

Kao predsjednik Kantonalne privredne komore Tuzla, stava 

je da je potrebno razmotriti sve zakonski utemeljene modele 

finansiranja kako bismo što prije dobili modernu saobraćajnicu.

“Privreda nema luksuz čekati godinama. Svaki mjesec 
odgađanja znači izgubljene poslovne prilike, veće troškove 
i manju konkurentnost naših kompanija. Ulaganje u cestu 
Doboj - Tuzla - Kalesija nije trošak – to je investicija u razvoj 
privrede, nova radna mjesta i bolju budućnost cijele regije. 
“Postoje modeli ‘projektuj – izgradi – finansiraj’, gdje jedan 
partner preuzima projektovanje, izgradnju i finansiranje, što 
može značajno ubrzati realizaciju velikih infrastrukturnih 
projekata”, zaključio je Nedret Kikanović predsjednik 

Kantonalne privredne komore Tuzla.

D.K.

Komorski informator juli – avgust 2026. godine 5Komorski informator juli – avgust 2026. godine4



KANTONALNA PRIVREDNA KOMORA TUZLA
KOMORSKI INFORMATOR

KANTONALNA PRIVREDNA KOMORA TUZLA
KOMORSKI INFORMATOR

Ambasadorica Bosne i Hercegovine u Republici Hrvatskoj Elma 

Kovačević Bajtal pozdravila je nedavno potpisivanje Sporazuma 

o graničnim prijelazima između Bosne i Hercegovine i Republike 

Hrvatske, ocijenivši ga značajnim iskorakom u unapređenju 

bilateralne saradnje i olakšavanju prekograničnog prometa. 

Kako je istakla, prethodno usvajanje Sporazuma o graničnim 

prijelazima u Predsjedništvu BiH stvorilo je ključne pretpostavke 

za njegovu realizaciju.

„Kao ambasadorica BiH u Republici Hrvatskoj s posebnim 
zadovoljstvom ističem da je unapređenje prekogranične 
suradnje, povećanje broja BIP prijelaza (granični prelaz 
koji je opremljen za provođenje kompletnih carinskih i 
inspekcijskih kontrola za međunarodni promet roba) i 
olakšavanje prometa ljudi i roba bilo jedno od prioriteta 
mog mandata koji sam prije odlaska na diplomatsku 
službu u Zagreb dobila i usaglasila sa predsjedavajućim 
Predsjedništva BiH Denisom Bećirovićem“, izjavila je 

Kovačević Bajtal za Fenu.

Posebnu zahvalnost ambasadorica je uputila predsjedniku 

Vlade Republike Hrvatske Andreju Plenkoviću, ističući njegovu 

spremnost za saradnju i razumijevanje potreba Bosne i 

Hercegovine.

„Tokom naših razgovora iskazano je jasno opredjeljenje da 
će se raditi na povećanju broja BIP prijelaza, što je sada i 
ostvareno“, istakla je.

Kovačević Bajtal je dodala kako je nakon višemjesečnih 

razgovora i koordinacije s premijerom Unsko-sanskog kantona, 

kao i gradonačelnicima Bihaća, Cazina i Velike Kladuše 

postignut konkretan rezultat.

„Posebno raduje što je među novim BIP prijelazima i granični 
prijelaz Izačić, koji ima poseban značaj za privredu Unsko-

sanskog kantona i cijele Bosne i Hercegovine - navela je 
Kovačević Bajtal dodajući da će to značajno doprinijeti 
bržem protoku roba i jačanju izvoznog potencijala domaće 
ekonomije“.

Ambasadorica je zahvalila i članovima Pregovaračkog tima BiH, 

ističući njihov profesionalan i predan rad u procesu koji je doveo 

do postizanja sporazuma.

„Nadam se da će nadležne institucije u što kraćem roku 
osigurati potrebnu infrastrukturu, opremu i kadrovsku 
popunjenost kako bi odobreni BIP prijelazi što prije bili 
stavljeni u punu funkciju, na korist građana, prijevoznika 
i privrede BiH. Taj sporazum predstavlja važan korak u 
jačanju povezanosti BiH sa Europskom unijom te potvrđuje 
vrijednost dijaloga, suradnje i dobrosusjedskih odnosa BiH 
i Republike Hrvatske“, zaključila je Kovačević Bajtal.

euronews.ba

Elma K. Bajtal o prekograničnoj saradnji... 

“Otvaranje novih BIP-ova olakšat će promet”
BIP prijelaz  - granični prelaz koji je opremljen za provođenje kompletnih carinskih i 
inspekcijskih kontrola za međunarodni promet roba

Od ukupno 605 bivših radnika „Koksare“ Lukavac koji su 
prijavljeni na evidenciju Službe za zapošljavanje Tuzlanskog 
kantona, do 8. jula 198 osoba odjavljeno je zbog zasnivanja 
novog radnog odnosa. Na evidenciji se trenutno nalaze 394 
osobe, dok su za 34 radnika podneseni zahtjevi za dokup staža 
radi ostvarivanja prava na penziju. Svi zahtjevi za novčanu 
naknadu su obrađeni. Ovi podaci potvrđuju da aktivnosti Vlade 
TK i partnerskih institucija daju konkretne rezultate, ali i da proces 
zbrinjavanja bivših radnika još nije završen. Vlada Tuzlanskog 
kantona od početka krize nije mogla administrativno dodjeljivati 
niti garantirati radna mjesta, nego je svoje aktivnosti usmjerila 
na povezivanje radnika sa poslodavcima, ostvarivanje prava 
nezaposlenih osoba, pomoć radnicima koji ispunjavaju uslove 
za penzionisanje i stvaranje pretpostavki za naplatu njihovih 
priznatih potraživanja. Na Okruglom stolu „Integracija uposlenika 
Koksara d.o.o. u stečaju“, održanom u aprilu, prezentirano je da 
je 39 privrednih subjekata iskazalo interes za angažman ukupno 
419 radnika. U tom trenutku zaposlenje je već bilo pronašlo 130 
bivših radnika, dok najnoviji podaci pokazuju da je njihov broj 
u međuvremenu povećan na skoro 200. Posebne aktivnosti 
provode se za radnike koji ispunjavaju uslove za penzionisanje. 
Do sada je penzionisano devet radnika dok je za njih još 26 
uplata doprinosa za penzijsko i invalidsko osiguranje mogla 
biti realizovana tek nakon što je ovih dana okončan postupak 
na federalnom  nivou. Uplatu ostalih pripadajućih doprinosa 
osigurat će Tuzlanski kanton. Za dodatnih 9 radnika pokrenuta 
je procedura da Kanton finansira sve nedostajuće doprinose, za 
što je potrebno oko 166.500 KM. Okončanjem ovih postupaka 
ukupno bi 44 bivša radnika stekla uslove za penzionisanje, a 
očekuje se da će ih još osam te uslove ispuniti do kraja godine.

•	 Radnicima već isplaćeno više od dva miliona KM

Prema informacijama kojima raspolažemo, iz do sada unovčene 
imovine „Koksare“ izvršena je prva djelimična dioba u iznosu 
od 2.000.131 KM, odnosno 25,75 posto priznatih radničkih 
potraživanja. Tim sredstvima namirena su potraživanja po 
osnovu plata, toplog obroka i prijevoza, a kod dijela radnika 

i dio otpremnina. Pretpostavke za novu isplatu stvaraju se i 
kroz sticanje Filter stanice Modrac sa pripadajućim bunarima. 
Vlada TK je sa Gradom Lukavcem zaključila ugovor o prijenosu 
kapitalnog transfera vrijednog 5,3 miliona KM, od čega se 
približno 3,15 miliona KM odnosi na zemljište, objekte Filter 
stanice i bunare u vlasništvu „Koksara“ d.o.o. u stečaju. 
Ovim projektom istovremeno se štiti strateški resurs od kojeg 
zavisi vodosnabdijevanje Lukavca i stvaraju dodatna sredstva 
u stečajnoj masi. Prema informacijama organa stečajnog 
postupka, nakon uplate sredstava za Filter stanicu mogle bi biti 
stvorene pretpostavke za drugu djelimičnu diobu veću od dva 
miliona KM, čime bi ukupno namirenje radničkih potraživanja 
moglo premašiti 50 posto. Konačna odluka zavisi od okončanja 
zakonskih procedura i odluka organa stečajnog postupka. 
Vlada TK ne vodi stečajni postupak, ne odlučuje o modelu 
prodaje imovine niti o prisustvu javnosti sudskim ročištima. Za 
te postupke nadležni su stečajni upravnik, Odbor povjerilaca i 
sud. Vlada će, u okviru svojih nadležnosti, nastaviti podržavati 
zapošljavanje, penzionisanje i ostvarivanje prava bivših radnika, 
svjesna da se radi o egzistencijalnim pitanjima koja zahtijevaju 
odgovorno djelovanje bez politizacije.

Odjeljenje za informisanje  
Vlade Tuzlanskog kantona

Novosti iz vlade TK...

Konkretni rezultati u zbrinjavanju 
bivših radnika Koksare
198 zaposlenih, nastavljene isplate i penzionisanje

Samit pod nazivom SYSTEMEU Summit Tuzla Canton 2026 
održan je u Tuzli. Mmeđunarodni je to skup koji je Tuzlanski 
kanton uvrstio među evropske centre dijaloga o inovacijama, 
digitalnoj transformaciji, održivoj mobilnosti, energetskim 
projektima i razvoju novih partnerstava. Samit, čiji je organizator 
Ministarstvo privrede Tuzlanskog kantona, okupio je predstavnike 
inovacijskih ekosistema iz Bosne i Hercegovine, Njemačke, 
Španije, Portugala i Rumunije. Donosioci odluka, predstavnici 
evropskih, državnih, entitetskih, kantonalnih i lokalnih institucija, 
univerziteta, istraživačkih organizacija, kompanija, startup 
zajednice, investitori i organizacije za podršku inovacijama okupili 
su se s ciljem razmjene znanja, predstavljanja dobrih praksi i 
uspostavljanja konkretnih međunarodnih partnerstava. Istaknuto 
je da je SYSTEMEU Summit Tuzla Canton 2026 mnogo više od 
konferencijskog događaja. Riječ je o platformi koja Tuzlanskom 
kantonu otvara prostor za aktivnije uključivanje u evropske 
razvojne i inovacijske tokove, posebno u oblastima zdravstva, 
energije i mobilnosti. Ministar privrede Tuzlanskog kantona Edin 
Duraković istaknuo je da je organizacija ovog događaja potvrda 
da Tuzlanski kanton ima kapacitete, znanje i partnere da bude 
ravnopravan učesnik evropskih razvojnih procesa. „Za Tuzlanski 
kanton ovo je izuzetno važan dan. Prvi SYSTEMEU Summit koji se 
održava u Bosni i Hercegovini upravo je u Tuzlanskom kantonu, 
što pokazuje da naša regija ima prepoznatljiv inovacijski, privredni, 
obrazovni i institucionalni potencijal. Želimo da naši privrednici, 
univerzitet, istraživačke organizacije, javne ustanove, startupi i svi 
akteri razvoja ne budu samo posmatrači evropskih procesa, nego 
aktivni partneri u kreiranju novih rješenja. Ovaj Samit je prilika da 
ideje pretočimo u projekte, kontakte u partnerstva, a partnerstva 
u konkretne koristi za privredu i građane Tuzlanskog kantona“, 
kazao je ministar Duraković.

Poseban značaj Samita ogleda se u činjenici da se organizuje 
u okviru projekta SYSTEMEU – Fostering Systemic Innovation 
and Digital Transformation across European Innovation 
Ecosystems, koji se finansira kroz program Evropske unije 
Horizon Europe. Projekat povezuje pet evropskih inovacijskih 
dolina: Bavarsku iz Njemačke, regiju Norte iz Portugala, Kastilju 
i León iz Španije, Sjeverozapadnu regiju Rumunije i Tuzlanski 
kanton iz Bosne i Hercegovine. U okviru Samita, učesnici 
su imali priliku upoznati se s inovacijskim ekosistemom 
Tuzlanskog kantona, kapacitetima DIH Industrial HUB-a Tuzla, 
Univerziteta u Tuzli, BIT Centra, razvojnih agencija, zdravstvenih 
i drugih institucija. Time je Tuzlanski kanton predstavljen kao 
prostor snažne industrijske tradicije, razvijene akademske 
baze i sve izraženije orijentacije ka digitalnoj i zelenoj 
tranziciji. Centralni dio programa bio je posvećen tematskim 
panelima o budućnosti mobilnosti, inovacijama u energiji kao 
pokretaču industrijske konkurentnosti, održivosti i digitalne 
transformacije. Održan je i Future Projects Forum, u okviru 
kojem su predstavljene projektne ideje i budući SYSTEMEU 
poziv za podršku međuregionalnim inovacijskim projektima, 
čime će se učesnicima otvoriti mogućnost povezivanja sa 
potencijalnim partnerima iz drugih evropskih regija. „Kao 
prvi SYSTEMEU Summit održan u Bosni i Hercegovini, 
ovaj događaj predstavlja važan iskorak u međunarodnom 
pozicioniranju Tuzlanskog kantona, ali i priliku da domaće 
institucije, privreda, akademska zajednica i inovatori dodatno 
ojačaju svoje prisustvo u evropskim programima, mrežama i 
razvojnim inicijativama“, zaključila je predsjednica Skupštine 
Tuzlanskog kantona Ivana Mijatović.

Organizacija Ministarstva privrede TK...

Održan SYSTEMEU Summit Tuzla Canton 2026
TK domaćin evropskog dijaloga o inovacijama, digitalnoj transformaciji i novim razvojnim partnerstvima

BH Telecom je u prvoj polovini 2026. godine ostvario najbolje 
polugodišnje poslovne rezultate u posljednjih jedanaest 
godina. Kompanija je zabilježila rast svih ključnih pokazatelja 
poslovanja – prihoda, dobiti, profitabilnosti, produktivnosti 
i broja korisnika. Rezultati prvih šest mjeseci pokazuju da 
se ulaganja u modernizaciju mreže, digitalnu transformaciju 
i unapređenje korisničkog iskustva pretvaraju u konkretne 
poslovne rezultate. BH Telecom je ostvario 275,2 miliona KM 
prihoda, što je najveći prihod ostvaren u prvom polugodištu 
u posljednjih dvanaest godina. Istovremeno, bruto dobit 
povećana je za 12 posto i iznosi 42,7 miliona KM, što 
predstavlja najbolji polugodišnji rezultat u posljednjih jedanaest 
godina. Zgrada u kojoj je sjedište kompanije BH TelecomRast 
prihoda pratio je i rast profitabilnosti. EBITDA je povećana na 
88,3 miliona KM, odnosno za pet posto, dok su ukupni rashodi 
smanjeni za 2,4 miliona KM. Rast bruto i EBITDA marže 
potvrđuju da kompanija danas posluje efikasnije i ostvaruje 
veću vrijednost iz raspoloživih resursa. 

•	 Najveći nivo produktivnosti u historiji kompanije

Jedan od najvažnijih pokazatelja promjene u poslovanju je 
produktivnost. BH Telecom je ostvario najveći nivo produktivnosti 
u historiji kompanije – operativni prihod po zaposlenom povećan je 
za dva posto u odnosu na isti period prošle godine, uz istovremeno 
smanjenje broja zaposlenih za 46.

„Rekordno polugodište u više od deset godina rezultat je ozbiljnog 
rada, jasne strategije i odgovornih odluka koje smo donosili. Ulagali 
smo u mrežu, tehnologiju i digitalne servise, ali istovremeno radili 
na većoj efikasnosti poslovanja. Danas imamo finansijski snažniji 
i operativno efikasniji BH Telecom, spreman za narednu fazu 
razvoja“, izjavio je generalni direktor BH Telecoma Amel Kovačević.

Finansijska snaga kompanije dodatno je potvrđena rastom 
novčanih sredstava koja su premašila 413 miliona KM. Ova 
stabilnost omogućava nastavak snažnog investicijskog ciklusa u 
razvoj telekomunikacijske infrastrukture, nove tehnologije i digitalne 
usluge.

•	 Rast povjerenja korisnika

Rast poslovnih rezultata prati i rast povjerenja korisnika. Broj 
postpaid mobilnih korisnika povećan je za više od 43.600, 
odnosno 11 posto, dok su prihodi od postpaid usluga porasli 
šest posto. U segmentu fiksnog interneta broj korisnika 
povećan je sedam posto, a prihodi osam posto. Istovremeno, 
BH Telecom nastavlja ulagati u razvoj i modernizaciju mreže. 
Tokom prve polovine godine u rad su puštene 54 nove bazne 
stanice, prošireni LTE kapaciteti, nastavljen razvoj optičke mreže 
i uspješno završena testiranja 5G tehnologije. Unaprijeđeni su i 
međunarodni internet kapaciteti, čime su korisnicima osigurani 
brži, stabilniji i pouzdaniji digitalni servisi.

•	 Kvalitetnija mreža i brži internet

Napredak je ostvaren i u razvoju digitalnih usluga. Korisnicima je 
omogućena online kupovina i zamjena eSIM kartica bez dolaska u 
poslovnicu, unaprijeđena je aplikacija Moj BH Telecom, dodatno 
digitalizirani prodajni procesi i unaprijeđena korisnička podrška.

„Naši korisnici već vide rezultate ulaganja kroz kvalitetniju mrežu, 
brži internet i nove digitalne usluge. Ali u telekom industriji 
nema mjesta čekanju, tehnologije se mijenjaju brzo i kompanije 
moraju stalno ulagati da bi ostale konkurentne. Zato nastavljamo 
modernizirati mrežu, razvijati optičku infrastrukturu, pripremati se 
za 5G i uvoditi nove digitalne servise. Naš cilj je da BH Telecom 
ostane prvi izbor građana i privrede Bosne i Hercegovine“, 
zaključio je Kovačević.

•	 Spremni za novu fazu razvoja

Sa rekordnim polugodišnjim rezultatima, snažnom finansijskom 
pozicijom i jasnim razvojnim planom, BH Telecom u nastavak 
2026. godine ulazi kao kompanija spremna za novu fazu razvoja. 
Fokus kompanije ostaje na daljoj modernizaciji mreže, razvoju 
digitalnih usluga, povećanju operativne efikasnosti i stvaranju 
dugoročne vrijednosti za korisnike, dioničare i društvo u cjelini.

biznisinfo.ba

Iz firme članice Komore...

Rekordno polugodište BH Telecoma
Prihodi 275,2 miliona KM, dobit veća 12 posto i najveća produktivnost u historiji 

Prvo izdanje međunarodnog sajma hrane “Balkan Expo 2026” 
u Sarajevu zadovoljilo je sve, i one najviše kriterije kada je u 
pitanju organizacija jedne sajamske manifestacije. Tim više 
raduje činjenica da je Kantonalna privredna komora Tuzla bila 
je sastavni ovog privrednog događaja u Sarajevu, u hotelu 
Hills, jer, kako ističu organizatori, ovo je najveći sajam hrane 
u Bosni i Hercegovini. Vlada TK i u 2026. godini nastavlja 
da podstiče predstavljanje privrede Tuzlanskog kantona na 
značajnim sajamskim manifestacijama pa ja i ovaj nastup 
postavke “Privreda TK” u nizu onih nastupa koje je Vlada 
podržala. Svoje firme, proizvode i aktivnosti, uspješno je 
predstavilo osam članica Komore: “Porta naturae” Srebrenik, 
„Fana“ Srebrenik, „Kupres Milch“ doo Kupres, Domaćinstvo 
“Đukarić” Teslić, „Api riznica“Živinice, „Solana“ dd Tuzla, OD 
“Juta torbice” Ilidža i „Prec“ Živinice.

Kada se govori o ovoj sajamskoj manifestaciji, treba istaći da je 
riječ o međunarodnoj poslovnoj platformi koja prvi put u ovom 
obimu okuplja prehrambeni, poljoprivredni, te sektor prerade 
i pakovanja hrane pod jednim krovom, stvarajući jedinstvenu 
priliku za poslovno povezivanje u cijelom regionu.  Organizaciju 
potpisuje Go Fair d.o.o., kompanija kćerka jednog od vodećih 
svjetskih organizatora poslovnih sajmova sa sjedištem u 

Turskoj, poznata po realizaciji velikih međunarodnih B2B 
događaja širom svijeta. “Balkan Expo 2026” je objedinio tri 
ključne industrijske cjeline: Sajam hrane i pića, Sajam prerade 
i pakovanja hrane, Poljoprivredni sajam. Manifestacija je 
održana u tri hale Kongresnog centra “Hills” u Sarajevu, na 
ukupnoj površini od 3.000 m², a učestvovalo je više od 100 
izlagača, među njima više od 70 firmi iz Turske, a bilo je 
ovo  mjesto okupljanja proizvođača, izvoznika, distributera, 
predstavnika trgovačkih lanac, investitora iz cijelog regiona a 
među njima i firmi članica Kantonalne privredne komore Tuzla. 

Na svečanosti otvaranja sajma, organizatori su istakli da kao 
članica CEFTA sporazuma, BiH nudi olakšan pristup tržištima 
zapadnog Balkana, što dodatno povećava značaj ovog 
događaja za međunarodne izlagače i investitore. “Balkan Expo 
2026” je zvanično uvršten na web stranici Ministarstva vanjske 
trgovine i ekonomskih odnosa BiH, čime je potvrđen njegov 
institucionalni značaj i otvorena vrata za šire međunarodno 
učešće. Ovaj sajam je bio jedinstvena prilika za kompanije koje 
žele proširiti svoje poslovanje, ući na nova tržišta i povezati se 
sa ključnim akterima prehrambene i poljoprivredne industrije u 
regiji, saopćili su organizatori.

 
 

D.K.

Sajamske aktivnsoti...

“Privreda TK” na “Balkan Expo 2026” Sarajevo
Međunarodni sajam hrane “Balkan Expo 2026” - Svoje firme, proizvode i aktivnosti, 
uspješno je predstavilo osam članica Komore

Kantonalna privredna komora Tuzla bila je sastavni dio 
trećeg Međunarodnog sajma građevinarstva i industrije 
“Sarajevo Industry Fair & Arhi Bau Expo”. U sarajevskoj 
Skenderiji organizator je pripremio različite sadržaje za vodeće 
kompanije, stručnjake i investitore iz zemlje i inostranstva. 
Zajedničku izlagačku postavku pod nazivom “Privreda TK”, a 
koju podržava Vlada Tuzlanskog kantona, na ovoj značajnoj 
manifestaciji činile su ove firme, članice Komore: “E metal” 
Lukavac, Çelik Makina San. Tic. Ltd. Şti. Izmir, “Yavuz” 
Srebrenik, “Tehnograd company” Tuzla, “Tuzla kvarc” Tuzla, 
“Bosfor” Živinice, “Vatrostalac” Tuzla i “Termoglas” Živinice. 
Predstavnici ovih značajnih privrednih subjekata i Kantonalne 
privredne komore Tuzla, prisustvovali su svečanom otvaranju 
sajma. U ime Vlade Federacije BiH, Ramo Isak federalni 
ministar unutrašnjih poslova simboličnim presijecanjem vrpce 
ozvaničio je početak ove značajne privredne manifestacije 
otvorene uz prisustvo predstavnika institucija, poslovne 
zajednice i stručnjaka iz oblasti građevinarstva, arhitekture i 
industrije. “Čestitke organizatorima i privrednicima koji su dali 
svoj doprinos uspješnosti ove sajamske manifetacije. Važno 
je reći da su ovakve privredne menifestacije veoma značajen 
za jačanje privredne saradnje, promociju domaćih kompanija 
i privlačenje novih investicija. Investicije su jasan pokazatelj 
stabilne sigurnosne situacije, što direktno utječe i na ukupnu 
ekonomsku situaciju u državi”, rekao je ministar Isak. 

Kako je istakla Vildana Baždarević članica organizacionog 
odbora, Sajam ima za cilj promociju građevinske industrije u 
BiH koja je trenutno u snažnoj ekspanziji i predstavlja važan 
dio privrede. “Organizacija je bila izazovna jer je riječ o usko 
specijaliziranom događaju fokusiranom isključivo na građevinu 
i njene prateće oblasti. Ove godine je tu oko 70 kompanija 
ukupno sa sponzorima i partnerima, a nadam se da će 
dogodine taj broj bar da se udvostruči. “, istakla je Baždarević.

Tokom tri dana trajanja sajma posjetioci su imali priliku 
upoznati se s najnovijim proizvodima, tehnologijama, 
materijalima i inovativnim rješenjima, kao i ostvariti direktne 
poslovne kontakte s ključnim akterima iz sektora. Kako je 
istakao Nedim Makarević direktor Vijeća stranih investitora 
BiH ovo je važan korak za promociju građevinskog sektora 

i privlačenje investicija. “Bosna i Hercegovina ima snažnu 
tradiciju i stručnost u građevinarstvu, prepoznatu širom 
svijeta. Ovo je zemlja koja je brend građevinarstva, ne samo u 
materijalima i njihovoj produkciji, nego i u ljudima koji su širom 
svijeta poznati kao vrlo sposobni, od zidara, tesara pa do 
građevinskih inženjera i arhitekata. Želimo tu tradiciju održati 
i podstaći i mi iz Vijeća stranih investitora tome ćemo dati 
puni doprinos”, istakao je Makarević. Podršku realizaciji ove 
sajamske manifestacije dali su Vanjskotrgovinska i Privredna 
komora FBiH.

“Sajmovi su ključni za povezivanje privrede i jačanje nastupa 
kompanija na međunarodnom tržištu, posebno u sektoru 
građevinarstva. Važno je imati snažnu domaću bazu i bolju 
koordinaciju između različitih nivoa vlasti kako bi se unaprijedili 
standardi i poslovno okruženje. Uprkos digitalizaciji, direktni 
kontakti i razgovori ostaju nezamjenjivi za sklapanje poslova 
i razvoj saradnje”, naglasio je Nihad Bajramović zamjenik 
generalnog sekretara Vanjskotrgovinske komore BiH.

“Sajmovi su važna platforma za povezivanje privrede, razmjenu 
ideja i predstavljanje domaćih kompanija i njihovih proizvoda. 
Nije lako okupiti veliki broj renomiranih firmi, i ovaj sajam je 
primjer uspješne organizacije i dobre saradnje. Privredna 
komora FBiH podržava ovakve događaje jer doprinose razvoju 
poslovnih prilika i jačanju tržišta, te da nisu samo izložba, već 
i mjesto susreta ideja, tehnologija i poslovnih prilika”, izjavio 
je Almina Mališevića direktor Sektora za industriju i usluge 
Privredne komore FBiH.

Pored izlagačkog dijelapriređen je i bogat stručni program 
koji je uključivao panel diskusije, prezentacije kompanija i 
stručna predavanja posvećena aktuelnim temama iz oblasti 
građevinarstva, arhitekture, urbanizma, energetske efikasnosti, 
industrijske proizvodnje i održivog razvoja.

SARAJEVO INDUSTRY FAIR & ARHI BAU EXPO nije samo 
sajam – to je platforma koja povezuje ideje, ljude i kapital. To je 
mjesto gdje se kreiraju strategije, grade partnerstva i pokreću 
promjene.

D.K.

Sajamske aktivnosti...

“Privreda TK” na 3. “SIF i Arhi Bau Expo” u Sarajevu
Međunarodni sajam građevinarstva i industrije “Sarajevo Industry Fair & Arhi Bau Expo” 

Najava sajamskih aktivnosti...

Modriča: “Sajam privrede 
2026”, 3-4.9. 

“Sajam privrede Modriča 2026” je izuzetna prilika da svoje 

proizvode i usluge predstavite velikom broju poslovnih 

partnera i posjetilaca te da adekvatnom i ciljanom promocijom 

pridobijete nove klijente i ostvarite značajne poslovne kontakte. 

Izlaganje na Sajmu prilagodili smo različitim strukturama firmi 

i organizacija - od malih zanatsko-preduzetničkih radnji do 

velikih poslovnih kompanija iz svih branši. “Sajam privrede 

Modriča 2026” biće održan 3. i 4. septembra 2026. godine. 

Sajam privrede u Modriči organizuje se od 2010. godine 

i predstavlja najvažniju privrednu manifestaciju, koja ima 

tendenciju stalnog razvoja i prerastanja u tradiciju. Cilj osnivanja 

Sajma je razmjena novih tehnologija i znanja, povezivanje 

privrednika, udruženja i privrednih komora, kao i prezentacije 

novih proizvoda i usluga. Sajam okuplja subjekte iz svijeta 

privrede, malog preduzetništva, turizma, kao i poljoprivrede. 

Za dva dana, koliko traje sajamska manifestacija na Sajmu se 

očekuje više od 250 izlagača iz zemlje i regiona, na površini 

preko 6000 m² izložbenog prostora,te više od 5000 posjetilaca. 

Detaljnije informacije: www.raomd.org. Organizator Sajma: 

Razvojna agencija opštine Modriča.

Bihać: 22. sajam “Ekobis”, 
10-13.9. 
5. međunarodni sajam turizma - EKOTOUR, te 6. 
međunarodni sajam obrta

22. međunarodni sajam ekologije - EKOBIS 2025 će se 

održati od 10. do 13. septembra 2026. godine na lokaciji 

Sportske dvorane “Luke” u Bihaću. Sajam EKOBIS prate i 5. 

međunarodni sajam turizma - EKOTOUR, te 6. međunarodni 

sajam obrta. Na sajmu se očekuje više od 200 izlagača iz 

zemlje i regije koji će prezentirati svoje proizvode, usluge 

i projekte s posebnim naglaskom na održivost i ekologiju, 

očuvanje okoliša, inovacije i digitalizaciju. Mali privrednici 

i poljoprivredni proizvođači će na pratećem sajmu obrta 

ponuditi tradicionalne i organske proizvode, dok će prateći 

sajam turizma - EKOTOUR biti izvrsna platforma za promociju 

destinacija, turističkih potencijala, ponuda i aranžmana. 

Raznovrstan i bogat program ovogodišnjeg sajma EKOBIS 

uključivat će konferencije, prezentacije, okrugle stolove i panel 

diskusije te sportske, kulturne i zabavne događaje. Generalni 

sponzor sajma su Vlada Unsko-sanskog kantona i Ministarstvo 

privrede Unsko-sanskog kantona, a suorganizator Grad 

Bihać. Podršku sajmu pružaju Ministarstvo vanjske trgovine i 

ekonomskih odnosa BiH, Federalno ministarstvo poljoprivrede, 

vodoprivrede i šumarstva, Agencija za vodno područje rijeke 

Save, Vanjskotrgovinska/Spoljnotrgovinska komora BiH i 

Privredna/Gospodarska komora FBIH.

Pozivamo vas da budete sastavni dio zajedničke postavke 

privrede Tuzlanskog kantona na ovoj značajnoj međunarodnoj 

sajamskoj manifestaciji na kojoj Kantonalna privredna komora 

Tuzla uz podršlu Vlade Tuzlanskog kantona,  organizuje i 

sufinansira zajednički nastup, zajedničku postavku ”Privreda 

TK”, za svoje članice. Kontakt osoba za prijavu više informacija 

je Dino Kalesić: dino@kpktz.ba, 035/369-552, 061/164-311.

D.K.

Najava sajamskih aktivnosti...

Tešanj: “20. sajam privrede”, 
23-26.9. 

Udruženje privrednika „Biznis centar“ Jelah-Tešanj ove godine 

organizuje jubilarni, 20. Međunarodnom sajmu privrede Tešanj 

- BiH 2026. Sajam će biti održan od 23. do 26. septembra na 

lokalitetu Kamelia d.o.o. Matuzići. Tokom četiri dana Sajma 

privrednike i posjetioce očekuju brojni sadržaji – B2B sastanci, 

zanimljiva predavanja, diskusije, prezentacije. Očekuje se 

učešće privrednika iz Bosne i Hercegovine i inostranstva, 

predstavnika privrednih komora, javne uprave, međunarodnih 

organizacija i diplomatskih predstavništava. Udruženje 

privrednika “Biznis centar” Jelah-Tešanj, kao organizator i 

implementator međunarodne privredne manifestacije, ulaže 

maksimalne napore da organizira sajam na najvećem mogućem 

nivou. Sjedinjene Američke Države bit će zemlja partner 20. 

međunarodnog sajma privrede Tešanj. Na više od 25.000 

kvadratnih metara izložbenog prostora, organizatori očekuju 

učešće više od 800 izlagača iz Bosne i Hercegovine, regije i 

svijeta. Ovogodišnja tema sajma je „Energetska održivost BiH 

s osvrtom na južnu interkonekciju“. Fokus je na aktuelnim 

energetskim i razvojnim procesima u Bosni i Hercegovini. Grad 

partner ovogodišnjeg sajma je Općina Novi Grad Sarajevo. 

Među partnerima su i Privredna komora Federacije Bosne i 

Hercegovine te Američka trgovačka komora u BiH (AmCham 

BiH). Član Organizacionog odbora sajma Izudin Ahmetlić 

istakao je da je tešanjski sajam tokom godina prerastao u 

važnu platformu. Platformu za povezivanje domaćih kompanija 

s međunarodnim tržištima. „Ovogodišnje partnerstvo sa 

Sjedinjenim Američkim Državama dodatno potvrđuje njegov 

značaj i otvara nove mogućnosti za saradnju, investicije i 

razmjenu znanja, posebno u oblastima koje su danas u fokusu 

globalne ekonomije, poput energetike i održivosti“, kazao 

je Ahmetlić. Organizatori očekuju snažan interes izlagača i 

posjetilaca. Poručuju da će jubilarno izdanje dodatno potvrditi 

značaj Sajma privrede Tešanj kao jednog od ključnih poslovnih 

događaja u Bosni i Hercegovini.

Brčko: Sajam privrede od 
30.9. do 3.10.

Ove godine organizuje se 20. Međunarodni sajam privrede 

Brčko distrikta BiH 2026, događaj koji okuplja poslovne 

ljude, izlagače i partnere iz zemlje i inostranstva, pružajući 

jedinstvenu priliku za promociju proizvoda i usluga, razmjenu 

iskustava i uspostavljanje novih poslovnih kontakata. Sajam 

se održava u periodu od 30.9. do 3. oktobra 2026. godine na 

adresi Bijeljinska 74. Brčko distrikt BiH, koji se pokazao kao 

idealna lokacija za ovakvu manifestaciju. Organizator Sajma je 

Privredna komora Brčko distrikta BiH, uz pokroviteljstvo Vlade 

Brčko distrikta BiH i podršku brojnih domaćih i međunarodnih 

partnera. Sajam je prepoznat kao jedan od najznačajnijih 

privrednih događaja u regionu, a ovogodišnje izdanje donosi 

bogat program, B2B susrete, promociju inovacija i nove 

poslovne mogućnosti. Molimo Vas da na vrijeme rezervišete 

svoje mjesto putem priložene prijave-ugovora koju Vam 

šaljemo u prilogu ovog e-maila. Za više informacija, posjetite 

web stranicu: www.brcko-pkomora.com. Vaše učešće 

doprinosi stvaranju novih vrijednosti i potvrđuje da je Brčko 

distrikt BiH – jedinstvena razvojna prilika.

Pozivamo vas da budete sastavni dio zajedničke postavke 

privrede Tuzlanskog kantona na ovoj značajnoj međunarodnoj 

sajamskoj manifestaciji na kojoj Kantonalna privredna komora 

Tuzla uz podršlu Vlade Tuzlanskog kantona,  organizuje i 

sufinansira zajednički nastup, zajedničku postavku ”Privreda 

TK”, za svoje članice. Kontakt osoba za prijavu više informacija 

je Dino Kalesić: dino@kpktz.ba, 035/369-552, 061/164-311.

D.K.

Federalno ministarstvo prometa i komunikacija saopćilo je da 
su u sjedištu Ministarstva u Mostaru, na temelju odluke Vlade 
Federacije Bosne i Hercegovine o usvajanju tri programa 
subvencioniranja javnih poduzeća u oblasti zračnog prometa, 
u okviru nadležnosti ovog ministarstva, potpisani sporazumi 
o dodjeli sredstava za njihovu realizaciju. U saopćenju 
Ministarstva je navedno da su za provedbu ovih programa 
u Proračunu Federacije BiH za 2026. godinu osigurana 
sredstva u ukupnom iznosu od 11.800.000 KM. Dodaju da su 
potpisivanjem sporazuma stvoreni uvjeti za početak realizacije 
planiranih aktivnosti usmjerenih na unapređenje zračnog 
prometa, jačanje kapaciteta javnih poduzeća u ovom sektoru, 
te osiguranje kvalitetnijeg i učinkovitijeg pružanja usluga. 
Federalna ministrica prometa i komunikacija Andrijana Katić 
potpisala je, između ostalih, sporazume za subvencioniranje 
postojećih i otvaranje novih aviolinija sa Dževadom Haličevićem 
direktorom JP Međunarodnog aerodroma Tuzla d.o.o. Tuzla u 
iznosu od 3.100.000.

D.K.

Najava sajmova u regionu...

Beograd: 21. sajam 
energetike, 21-23.10. 
www.sajamenergetike.rs

Međunarodni sajam energetike (sa UFI licencom) najveći je godišnji regionalni skup kompanija, korporacija, preduzeća, institucija i 
profesionalaca u sektorima koji se bave električnom energijom, ugljem, naftom i gasom, obnovljivim izvorima energije, energetskom 
efikasnosnošću i rudarstvom. I izlagački i konferencijski segment Sajma energetike uključuju sve tematske podnivoe – od naučno-
istraživačkog rada, preko proizvodnje i eksploatacije, do obogaćivanja, distribucije, transporta, skladištenja ili neposrednog korišćenja 
prirodnih resursa. S razlogom nosi odrednicu međunarodne manifestacije, ali akcenat je i na njegovom tržišnom karakteru, odnosno 
prilici da se predstave i povežu investitori, proizvođači opreme, resorna administracija, finansijske institucije i lokalne samouprave.

Beograd: Međunarodni 
sajam “EcoFair”, 
21 – 23.10 
www.sajamekologije.rs

Međunarodni sajam zaštite životne sredine i prirodnih resursa – EcoFair, najveći je i najreprezentativniji skup ove vrste u regionu. Ima 
privredno-edukativni karakter, a posvećen je sistemima i mehanizmima zaštite životne sredine. Centralne teme su „zelena ekonomija“, 
industrija reciklaže i upravljanje otpadom. Oba programa – i izlagački i stručni prateći, obuhvataju sve segmente zaštite životne sredine: 
zemljište, vazduh, vodu, prirodn resurs, reciklažu, berze ekoloških usluga, lokalnu samoupravu, komunalnu opremu, nevladin sektor koji 
se bavi zaštitom životne sredine. “Beogradski sajam” organizuje Međunarodni sajam zaštite životne sredine i prirodnih resursa – EcoFair 
od 21. do 23. oktobra.

Zagreb: “Ambienta 2026”, 
1-4.10. 

53. međunarodni sajam namještaja, unutarnjeg uređenja, graditeljstva i održivih energetskih rješenja Ambienta 2026 održat će se od 
1. do 4. listopada 2026. na Zagrebačkom velesajmu. Na jednom mjestu susrest ćete preko 200 izlagača iz 20-ak zemaljaokupljajući 
pritom sve koji diktiraju trendove u gradnji i uređenju prostora. Ovogodišnje izdanje donosi iskorak u načinu prezentacije proizvoda. 
Ambienta 2026 briše granicu između klasičnog izložbenog prostora i stvarnog doma stvarajući ambijente u kojima proizvodi nisu tek 
izloženi nego smješteni u funkcionalan i životan kontekst. Kroz koncept Living modula i premium izložbenih prostora posjetiteljima 
se omogućuje neposrednije iskustvo prostora, materijala i rješenja dok izlagačima pruža kvalitetniji okvir za predstavljanje ponude. 
Ambienta je usmjerena prema ciljanoj publici koja traži konkretna, primjenjiva rješenja. Uz snažnu B2B platformu za povezivanje i 
prodaju, sajam okuplja proizvođače i distributere namještaja, arhitekte, dizajnere, investitore, projektante, građevinski sektor i druge 
profesionalce koji oblikuju suvremeni životni i poslovni prostor. Koncept sajma organiziran je kroz pet komplementarnih tematskih cjelina: 
Namještaj i dizajn, Unutarnje i vanjsko uređenje, Održiva gradnja, Energetski sustavi i Smart Home te Art Fair. Na taj način Ambienta 
obuhvaća cjelovit pogled na kulturu stanovanja, od estetike i funkcionalnosti preko tehnoloških inovacija i energetske učinkovitosti do 
umjetnosti kao završnog elementa identiteta prostora. Uz bogat izložbeni program Ambienta nudi dinamičan stručni sadržaj koji otvara 
ključna pitanja industrije. Središnja konferencija „Graditeljstvo i investicije 2026 – arhitektura promjena“ postat će glavno sjecište dijaloga 
investitora, arhitekata i donositelja odluka o budućnosti razvoja prostora, dok će Forbes Hrvatska kroz okrugli stol „Tko danas kupuje 
stanove u Hrvatskoj“ donijeti dubinsku analizu tržišta nekretnina i aktualnih trendova. Program dodatno obogaćuju prestižna dodjela 
nagrada za kulturu stanovanja pod pokroviteljstvom magazina Brava Casa, Hrvatski salon inovacija INOVA te brojne tematske izložbe 
koje zaokružuju ovu viziju modernog življenja. Na AMBIENTI povezujemo dizajn, gradnju i tehnologiju na jednom mjestu kako bismo 
zajedno oblikovali prostor u kojem je užitak boraviti.

zv.hr

Vlada Tuzlanskog kantona je odobrila 1,2 miliona konvertibilnih 
maraka Turističkoj zajednici Tuzlanskog kantona za 
subvencioniranje aviosaobraćaja, u skladu sa Programom 
subvencija za aviosaobraćaj na Međunarodnom aerodromu 
Tuzla. Prema usvojenoj odluci, Turistička zajednica TK 
će Ministarstvu trgovine, turizma i saobraćaja dostavljati 
mjesečne izvještaje o realizaciji programa u roku od pet 
dana od prijema izvještaja od JP Međunarodni aerodrom 
Tuzla, a najkasnije do 15. u mjesecu za prethodni mjesec. 
Ovom odlukom Vlada TK nastavlja realizaciju strateškog 
opredjeljenja da podržava razvoj zračnog saobraćaja i nakon 
budžetske 2025. godine, prepoznajući značaj Aerodroma 
Tuzla za privredu, turizam i povezivanje građana sa evropskim 
destinacijama. U posljednje vrijeme tuzlanski aerodrom bilježi 
snažan oporavak i širenje mreže letova. Razvoj aviosaobraćaja 

već daje konkretne rezultate. Na Međunarodnom aerodromu 
Tuzla početkom ove godine zabilježen je rast broja putnika, a 
uprava aerodroma i resorno ministarstvo najavljuju i pregovore 
sa novim aviokompanijama te mogućnost otvaranja dodatnih 
linija u narednom periodu. Subvencioniranje aviosaobraćaja 
jedan je od ključnih mehanizama kojim Tuzlanski kanton 
nastoji zadržati postojeće i privući nove avioprijevoznike. Time 
se ne jača samo međunarodna povezanost kantona, već se 
stvaraju i pretpostavke za rast turističkih posjeta, lakši dolazak 
dijaspore te unapređenje poslovnih i investicijskih veza sa 
evropskim tržištima. S obzirom na trend povećanja broja 
destinacija i putnika, očekuje se da će sredstva odobrena kroz 
ovaj program dodatno doprinijeti stabilnom razvoju Aerodroma 
Tuzla i njegovom pozicioniranju kao jednog od najvažnijih 
regionalnih aerodroma u Bosni i Hercegovini.

Podrška razvoju Međunarodnog aerodroma Tuzla...

1,2 miliona KM za subvencioniranje aviosaobraćaja
Podrška Vlade Tuzlanskog kantona

Subvencije za MAT u iznosu od 3.100.000 KM
Podrška Vlade FBiH za nove aviolinije

Prezentacijom novih 25 poslovnih ideja mladih koji su uspješno 
završili poduzetničku obuku, finaliziran je projekat Ministarstva 
za kulturu, sport i mlade Tuzlanskog kantona i Investicijske 
fondacije IMPAKT. U projektu su također participirali Služba 
za zapošljavanje Tuzlanskog kantona i 11 jedinica lokalne 
samouprave sa područja TK. Naglasivši da je Ministarstvo 
za kulturu, sport i mlade TK u 2025.godini dodijelilo 300.000 
KM za realizaciju IMPAKT inkubatora poslovnih ideja, resorni 
ministar Damir Gazdić je pojasnio da se radi o ponovljenom 
javnom pozivu. „Vidjeli smo da nam je ostalo sredstava 
i raspisali smo drugi krug. Na javni poziv se ponovo 
prijavilo 35 mladih ljudi koji su prošli obuku. Danas ovdje 
prezentiramo 25 poduzetničkih mladih biznisa sa područja 
TK i skoro svih jedinica lokalne samouprave i moram da 
kažem da sam ponosan na naše mlade koji su se upustili 
u ove poduzetničke vode, koji su se odvažili i ohrabrili da 
uđu u biznis. Uz našu podršku oni će na kraju imati iznos 
od 5 hiljada KM za nabavku neophodne opremekoja im 
je potrebna za funkcionisanje biznisa“, rekao je ministar 
Gazdić. Program jeobuhvatiopoduzetničku obuku,finansijsku, 
stručnu i mentorsku podršku za najbolje ocjenjene poslovne 
ideje na području TK. Prema riječima direktorice IMPAKT 
fondacije Sanje Miovčić biznisi podržani kroz Inkubator 
poslovnih ideja pokazali su visok stepen održivosti i opravdali 
povjerenje. „Ispostavlja se da smo za sada podržali najviše 
biznisa što ukazuje ne samo na kontinuitet koji je također 
bitan već i na rast i interesovanje za novi ciklus također već 
postoji. Značajan je pomak u odnosu na same poslovne 
ideje. Mladi ljudi su shvatili koliko je važno orijentisati se 
ka inovativnim rješenjima, zelenim i digitalnim inovacijama 
i rješenjima iz te oblasti. Drago mi je da smo ipak malo 
podigli i taj stepen inovativnosti kroz ove naše projekte 
ne samo da smo razvili jedan stabilan ekosistem“, rekla 
je direktorica Miovčić. Ministar Gazdić također je najavio 
nastavak saradnje. 

Putem javnih poziva u 2026. godini Ministarstvo će nastaviti 
sa Programom “IMPAKT inkubatori poslovnih ideja napodručju 
Tuzlanskog kantona” u svrhu daljeg razvoja programapodrške 
poduzetništvu na području jedinica lokalne samouprave TK 
koje suiskazale interes. Kao nosilac Programa Ministarstvo 
za kulturu, sport i mlade za ovu namjenu izdvojit će iznos do 
280.000 KM, minimalan iznos izdvajanjalokalnih zajednica 
koje iskažu interes za učešće u Programu bit će 5.000 KM 
dok seInvesticijska fondacija IMPAKT obavezala na učešće sa 
minimalno 100.000 KM.

Odjeljenje za informisanje 
Vlade Tuzlanskog kantona

Novosti iz Vlade TK...

Prezentirano 25 novih poslovnih ideja mladih u 
okviru IMPAKT-a
Projekat Ministarstva za kulturu, sport i mlade Tuzlanskog kantona i Investicijske fondacije IMPAKT

Wizz Air iz Tuzle saobraća prema više destinacija u Njemačkoj, 
Švicarskoj, Francuskoj, Slovačkoj, Nizozemskoj i Švedskoj. 
U ljetnom redu letenja najviše sedmičnih polazaka imaju 
linije za Memmingen i Dortmund, koje su među najtraženijim 
destinacijama za putnike iz Tuzle. Linija Tuzla, Basel planirana 
je pet puta sedmično, dok linija Tuzla Paris Beauvais saobraća 
tri puta sedmično. Wizz Air iz Tuzle leti i za Bratislavu četiri 
puta sedmično, Berlin tri puta sedmično, Frankfurt Hahn 
tri puta sedmično i Göteborg dva puta sedmično. U ponudi 
su i letovi prema Kölnu, Hamburgu, Maastrichtu i Malmöu, 
a raspored se razlikuje u zavisnosti od perioda sezone i 
dostupnosti u rezervacijskom sistemu aviokompanije. Linija za 
Kipar, odnosno Larnaku, nije dio aktivnog ljetnog reda letenja, 
jer je let suspendovan početkom rata na Bliskom istoku. Time 
Wizz Air Tuzla ponovo postaje važan oslonac tuzlanskog 
aerodroma, posebno kada je riječ o redovnim linijama prema 
zapadnoj i sjevernoj Evropi. 

•	 Pegasus povećao broj letova iz Tuzle za Istanbul

Osim Wizz Aira, na Međunarodnom aerodromu Tuzla bilježi se 
i jačanje linije prema Istanbulu. Pegasus Airlines povećao je 
broj letova između Tuzle i Istanbula, pa putnici na relaciji Tuzla, 
Istanbul Sabiha Gokcen sada ponovo imaju dva sedmična leta. 
Ova odluka posebno je značajna jer je iz Tuzle ranije prema 
Istanbulu letio i AJet, ali je taj let suspendovan od 1. juna, uz 
mogućnost povratka od septembra. Nakon suspenzije AJetove 
linije, Istanbul je iz Tuzle ostao povezan jednim sedmičnim 

letom, a povećanjem broja operacija Pegasusa ova važna 
destinacija ponovo je dostupna dva puta sedmično. Linija 
prema Istanbulu važna je i zbog mogućnosti daljih konekcija 
prema brojnim destinacijama u Turskoj, Aziji i na Bliskom 
istoku. Veći broj sedmičnih letova dodatno olakšava putovanja 
građanima Tuzlanskog kantona, ali i putnicima iz šire regije koji 
koriste usluge Međunarodnog aerodroma Tuzla.

•	 Charter letovi iz Tuzle za Antaliju i Hurgadu

Ljetna sezona donijela je i charter letove iz Tuzle prema 
popularnim turističkim destinacijama. Pokrenuti su direktni 
charter letovi za Antaliju, a turističke agencije u ponudi imaju 
aranžmane sa polascima iz Tuzle tokom ljetnih mjeseci. Antalija 
je godinama jedna od najtraženijih destinacija za ljetovanje 
građana iz Bosne i Hercegovine, pa povratak ovih letova 
dodatno jača sezonski promet na aerodromu.Pored Antalije, 
iz Tuzle su krenuli i charter letovi za Hurgadu u Egiptu. Ova 
linija namijenjena je putnicima koji ljetovanje žele provesti na 
Crvenom moru, a letovi se realizuju kroz turističke aranžmane. 
Time Međunarodni aerodrom Tuzla u ljetnoj sezoni dobija 
širu ponudu odmorišnih destinacija, što je posebno važno 
za putnike koji žele direktan let bez odlaska na aerodrome u 
drugim gradovima. 

•	 Letovi za Cirih sa novom aviokompanijom

Međunarodni aerodrom Tuzla dobio je i novu liniju za Cirih, 
čime je dodatno ojačana povezanost Tuzlanskog kantona sa 
Švicarskom. Letovi na relaciji Cirih, Tuzla, Cirih planirani su sa 
novom aviokompanijom u ponudi tuzlanskog aerodroma. Ova 
linija posebno je važna za dijasporu i putnike koji često putuju 
između Švicarske i sjeveroistočne Bosne. Švicarsko tržište 
tradicionalno je jedno od najznačajnijih za putnike iz Tuzle, 
zbog velikog broja građana porijeklom iz Bosne i Hercegovine 
koji žive i rade u toj zemlji. Povećanje broja operacija Wizz 
Aira, dodatni let Pegasusa za Istanbul, charter linije za Antaliju 
i Hurgadu, kao i nova linija za Cirih, čine ljetni red letenja sa 
Međunarodnog aerodroma Tuzla znatno sadržajnijim u odnosu 
na raniji period.

D.K.

Novosti iz MAT-a...

Wizz Air Tuzla i Pegasus lete prema 
brojnim evropskim destinacijama
Bogata ljetna ponuda MAT-a - Letovi ka brojnim destinacijama

Komorski informator juli – avgust 2026. godine 17Komorski informator juli – avgust 2026. godine16



KANTONALNA PRIVREDNA KOMORA TUZLA
KOMORSKI INFORMATOR

KANTONALNA PRIVREDNA KOMORA TUZLA
KOMORSKI INFORMATOR

Od 27. jula 2026. godine, klijentima Nove banke dostupna je 
usluga instant plaćanja, koja omogućava prenos novca na 
račun primaoca u roku od svega nekoliko sekundi. Instant 
plaćanje omogućava da sredstva budu dostupna primaocu 
gotovo odmah, bez čekanja na obračun platnog prometa u 
toku radnog dana. Sistem funkcioniše 24 sata dnevno, sedam 
dana u sedmici, 365 dana u godini, što znači da se transakcije 

izvršavaju jednako brzo i radnim danima i tokom vikenda 
ili praznika. Nova banka je među prvim bankama u Bosni i 
Hercegovini koje su uspješno implementirale novi sistem instant 
plaćanja Centralne banke Bosne i Hercegovine, čime je domaći 
platni promet napravio najveći tehnološki iskorak u posljednjih 
nekoliko decenija.U prvoj fazi usluga je dostupna korisnicima 
Smart Nova mobilnog i elektronskog bankarstvate Halcom 
elektronskog bankarstva Nove banke. U skladu sa pravilima 
Centralne banke Bosne i Hercegovine, u početnoj fazi instant 
plaćanja dostupna su za domaći međubankarski platni promet 
u konvertibilnim markama, između banaka koje su priključene 
IPS BiH sistemu instant plaćanja. Kako se u narednom periodu 
budu priključivale nove banke, mreža dostupnih instant plaćanja 
će se postepeno širiti.

„Kada govorimo o digitalnoj transformaciji, ne govorimo samo o 
novim tehnologijama, već o tome da ljudima uštedimo vrijeme 
i učinimo svakodnevicu jednostavnijom. Instant plaćanja znače 
da novac stiže za nekoliko sekundi, onda kada je nekome 
zaista potreban, bilo da pomažete članu porodice, plaćate 
uslugu ili završavate poslovnu obavezu u večernjim satima“, 
izjavio je Siniša Adžić, predsjednik Uprave Nove banke. Sistem 
instant plaćanja zasnovan je na evropskom modelu TIPS Clone 
(TARGET Instant Payment Settlement), razvijenom u saradnji 
sa Bankom Italije i Evropskom centralnom bankom. Njegovo 
uvođenje predstavlja važan korak u modernizaciji platne 
infrastrukture Bosne i Hercegovine i dodatno približava domaći 
finansijski sistem evropskim standardima. U narednim fazama 
razvoja očekuje se proširenje funkcionalnosti sistema, uključujući 
standardizovana QR plaćanja i druge digitalne usluge koje će 
dodatno unaprijediti korisničko iskustvo. Uvođenjem instant 
plaćanja Nova banka još jednom potvrđuje svoju opredijeljenost 
razvoju savremenih digitalnih usluga i pružanju brzih, sigurnih i 
jednostavnih rješenja za svoje klijente.

D.K.

Sparkasse Bank BiH je uvela FIT 4.0 (Fast Intragroup Transfer), 
unaprijeđeni interni sistem međunarodnih transfera/plaćanja 
unutar banaka članica Erste i Steiermaerkische Sparkasse 
grupacije, koji donosi još povoljnije i efikasnije transakcijske 

usluge za pravna i fizička lica. FIT 4.0 predstavlja novu 
generaciju međunarodnog platnog prometa između banaka 
članica Erste i Sparkasse Grupacije, a klijentima omogućava 
optimizovane troškove transfera novca ili plaćanja uz brzinu, 
sigurnost i pouzdanost obrade transakcija. Prednosti FIT 4.0 
sistema ogledaju se u fiksnoj naknadi za međunarodni transfer ili 
plaćanja ino faktura u iznosu od samo 3 EUR za pravna i fizička 
lica, bez obzira na iznos transakcije, kao i u besplatnom prijemu 
novca ukoliko sredstva dolaze sa računa neke od članica Erste/
Sparkasse grupe. Transferi unutar mreže banaka članica mogu 
biti realizovani već u roku od nekoliko sati, bez dodatnih naknada 
za hitnu obradu naloga, što klijentima omogućava jednostavnije, 
brže i transparentnije slanje i prijem novca. FIT 4.0 mreža povezuje 
31 banku u 11 zemalja Centralne i Istočne Evrope: Austriji, 
Crnoj Gori, Češkoj, Hrvatskoj, Mađarskoj, Rumuniji, Sjevernoj 
Makedoniji, Slovačkoj, Sloveniji, Srbiji i Bosni i Hercegovini. 
Uvođenjem FIT 4.0 sistema, Sparkasse Bank BiH nastavlja 
razvijati moderna i praktična rješenja koja klijentima olakšavaju 
svakodnevno poslovanje i međunarodne finansijske transakcije.

U Mješovitoj srednjoj školi Živinice održan je radni 

sastanak predstavnika Ministarstva obrazovanja i nauke 

Tuzlanskog kantona, Pedagoškog zavoda Tuzlanskog 

kantona, menadžmenta škole, profesora poljoprivredne 

struke i predstavnika MFR-a Živinice, s ciljem unapređenja 

praktične nastave kroz primjenu MFR (Maison Familiale 

Rurale) modela obrazovanja. Sastanak predstavlja važan 

korak ka uvođenju eksperimentalnog dijela izvođenja 

praktične nastave za zanimanje cvjećar-vrtlar, zasnovanog 

na principima naizmjenične pedagogije, po kojoj je MFR 

model prepoznat širom Evrope, a posebno u Francuskoj. 

Tokom sastanka dogovorene su izmjene nastavnog plana 

i programa za predmet praktične nastave u okviru zakonski 

dozvoljenih mogućnosti, kao i prilagođavanje načina izvođenja 

nastave kako bi učenici značajan dio praktičnih znanja sticali 

van škole, na poljoprivrednim gazdinstvima, kod obrtnika 

i drugih privrednih subjekata koji se bave poljoprivrednom 

proizvodnjom. MFR model obrazovanja temelji se na principu 

naizmjenične pedagogije, koja povezuje školu, porodicu 

i privredu. Učenici dio vremena provode u školi, a dio na 

porodičnim gazdinstvima, farmama, zadrugama i preduzećima, 

gdje kroz praktičan rad stiču znanja i vještine koje su direktno 

primjenjive u svakodnevnom životu i na tržištu rada. Ovakav 

pristup doprinosi kvalitetnijem obrazovanju, većoj motivaciji 

učenika i boljoj pripremi za budući profesionalni angažman. 

Za Bosnu i Hercegovinu ovaj model ima poseban značaj jer 

predstavlja mnogo više od obrazovne reforme. Njegov cilj je 

jačanje ruralnih zajednica, razvoj porodičnih poljoprivrednih 

gazdinstava i stvaranje uslova za ostanak mladih ljudi na 

selu. U vremenu kada se sela suočavaju sa depopulacijom, a 

interes za poljoprivredna zanimanja opada, MFR model nudi 

konkretna rješenja kroz povezivanje obrazovanja sa stvarnim 

potrebama ruralnih sredina. 

Porodični ruralni edukativni centar Živinice, kao nosilac razvoja 

MFR koncepta u Bosni i Hercegovini, već godinama razvija 

saradnju sa MFR školama i organizacijama u Francuskoj, 

radeći na uspostavljanju sistema koji će mladim ljudima 

omogućiti kvalitetnije obrazovanje i veće mogućnosti za 

profesionalni razvoj. 

Posebnu vrijednost ovom procesu daje međunarodno 

partnerstvo sa francuskim MFR mrežama, koje učenicima 

i nastavnicima otvara mogućnosti za razmjenu iskustava, 

studijska putovanja i stručne posjete Francuskoj. Kroz direktan 

kontakt sa uspješnim primjerima ruralnog razvoja, savremenim 

poljoprivrednim praksama i evropskim modelima obrazovanja, 

mladi stiču nova znanja, razvijaju stručne, jezičke i socijalne 

kompetencije te povećavaju svoju konkurentnost na tržištu 

rada. Istovremeno, nastavnici i obrazovne institucije imaju 

priliku preuzeti pozitivna iskustva i primijeniti ih u lokalnom 

okruženju. Pokretanje ovog pilot projekta u Tuzlanskom 

kantonu predstavlja značajan iskorak ka modernizaciji stručnog 

obrazovanja i otvara mogućnost da Bosna i Hercegovina 

preuzme provjeren evropski model koji uspješno povezuje 

obrazovanje, poljoprivredu, privredu i razvoj sela. Dugoročni 

cilj jeste stvaranje uslova da mladi ljudi svoju budućnost 

vide upravo u svojim lokalnim zajednicama, koristeći znanja 

i iskustva stečena kroz školovanje i međunarodnu saradnju. 

„MFR model ne donosi samo više praktične nastave. On našim 

mladima otvara vrata Evrope kroz razmjenu učenika, stručne 

prakse i studijska putovanja u Francusku, a istovremeno 

stvara uslove da stečeno znanje i iskustvo iskoriste za razvoj 

svojih sela i lokalnih zajednica. Želimo obrazovanje koje neće 

školovati mlade za odlazak, nego za ostanak i razvoj ruralnih 

područja Bosne i Hercegovine.”
PREC Živinice – MFR BiH

Za obrazovanje koje razvija ljude, 
jača porodice i čuva sela

Novosti u obrazovanju na području TK...

Tuzlanski kanton uvodi MFR model obrazovanja
Nova prilika za poljoprivrednu školu, razvoj sela i ostanak mladih

Agencijske vijesti...

Sparkasse Bank uvela FIT 4.0
Uvođenjem FIT 4.0 sistema, Sparkasse Bank BiH nastavlja razvijati moderna i praktična 
rješenja koja klijentima olakšavaju svakodnevno poslovanje i međunarodne transakcije

Novac stiže za nekoliko sekundi
Nova banka među prvim bankama u BiH omogućila instant plaćanja  

U organizaciji Međunarodnog aerodroma Tuzla, Turističke 
zajednice Tuzlanskog kantona i Pegasus Airlines, održan 
je sastanak s predstavnicima lokalnih turističkih agencija, 
turističkih zajednica i turoperatora. Centralna tema sastanka 
bila je unapređenje incoming turizma kroz jačanje saradnje svih 
relevantnih aktera, kreiranje atraktivnih turističkih proizvoda 
te zajedničke aktivnosti usmjerene na dovođenje većeg broja 
stranih turista u Tuzlanski kanton. “Pegasus je već uspostavio 
letove između Istanbula i Tuzle, a sastanci na visokom nivou 
obično služe za razgovore o nastavku i proširenju saradnje i 
mogućnosti novih linija. Ako kompanija procijeni da postoji 
dovoljno putnika i odgovarajuća podrška lokalnih vlasti, mogu se 
otvoriti dodatne destinacije, posebno prema zapadnoj Evropi ili 

povećati broj letova za Istanbul. Bolja aviopovezanost znači lakši 
dolazak turista, poslovnih ljudi i dijaspore, što može povećati 
prihode lokalne ekonomije. Upravo je to jedan od glavnih 
ciljeva Vlade TK kada ulaže u razvoj Međunarodnog aerodroma 
Tuzla. Dovođenje prijevoznika poput Pegasusa dio je strategije 
da se aerodrom ponovo pozicionira kao važna regionalna 
zračna luka”, izjavio je ministar trgovine turizma i saobraćaja 
Tuzlanskog kantona, Almir Žilić. Razvoj kvalitetne turističke 
ponude i efikasna promocija destinacije ključni su koraci ka 
pozicioniranju Tuzlanskog kantona kao sve prepoznatljivije 
destinacije na međunarodnom turističkom tržištu.

D.K.

U Rudniku soli „Tuzla“ nastavljaju s modernizacijom 
proizvodnje. Jedan od projekata je automatizacija sistema, koja 
omogućava praćenje kompletnog procesa napajanja slanicom. 
“Automatizacija će olakšati upravljanje poizvodnim procesom i 
povećati efikasnost rada na način da će sav proces transporta i 
proizvodnje biti automatizovan. Operateri će u svakom momentu 
moći vidjeti gdje nastaju problemi, te obavijestiti naše služe na 
terenu kako bi otklonile kvar. Puno brže i puno lakše ćemo 
raditi”, kaže Nermin Baluković, direktor Rudnika soli Tuzla, 
izvještava RTV TK. Na dnevnoj bazi se može transportovati 
516 kubika slanice na sat, što je maksimum koji rudnik može 
dati korisnicima, a to su Šišam soda Lukavac i Solana Tuzla, a 
po potrebi i Panonica. “Mi trenutno isporučujemo 430 kubika 
i u potpunosti zadovoljavamo potrebe naših kupaca. Imamo 
prostora za povećanje. Iz godine u godinu kapacitet se povećava 
za 5-10 posto”, kaže Baluković. Počela je i kontinuirana obuka 
uposlenika, kako bi oni do okončanja ovog procesa u potpunosti 
bili osposobljeni za upravljanje sistemom. Ovaj proces već traje 
godinu i po, a planirano je da projekat bude realizovan u naredne 
dvije godine.

Agencijske vijesti...

Nova ulaganja u Rudnik soli Tuzla
U toku projekt automatizacije sistema, koja omogućava praćenje kompletnog procesa 
napajanja slanicom

Unaprjeđenje incoming turizma
Povećanje dolazaka stranih gostiju u TK  

Kantonalna privredna komora Tuzla u saradnji sa Agencijom 
za zapošljavanje “Kvantus solution” d.o.o. iz Zagreba, 
organizovala je predstavljanje operativnih modela pronalaska, 
selekcije i integracije strane radne snage. Renomirani stručnjaci 
iz Agencije “Kvantus solution” doo Zagreb su kroz dokazano 
primjenjiv, operativno razrađen i pristup usmjeren na rezultate, 
predstavili operativne modele pronalaska, selekcije i integracije 
radne snage, prikazali konkretne primjere iz prakse i uspješno 
realizirane projekte te otvorili prostor za definiranje zajedničke 
strategije koja će donijeti mjerljive rezultate privrednicima 
Tuzlanskog kantona. Kvantus solution d.o.o. već više od 5 
godina aktivno posluje na tržištu Republike Hrvatske. “Naš tim 
okuplja stručnjake s više od 7 godina iskustva u području 
međunarodnog zapošljavanja i upravljanja radnom snagom. 
Kroz kontinuirani razvoj, profesionalan pristup i fokus na 
dugoročne odnose, izgradili smo stabilnu mrežu od 50+ 
partnerskih kompanija, među kojima se nalaze i sustavi od 
iznimne važnosti za regionalno gospodarstvo: Kono d.o.o., 
Valamar Riviera i Jadranski luksuzni hoteli, Lana crestorana 
Budweiser, Magazinska Klet by the way, Restoran Tagliata 
– turizam i hospitality sektor, Hrvatska pošta i Čistoća 
Zagreb, Hrvatsa kontrola zračne plovidbe d.o.o. - javni i 
komunalni sektor Intercarsd.o.o., DPD d.o.o., Creator Group 
d.o.o., Lagermax Logistics Croatia d.o.o. - autoindustrija i 
logistika Kamgradd.o.o., kao jedan od vodećih građevinskih 
sustava u regiji, uz široku mrežu podizvođača u sektoru 
visokogradnje i niskogradnje, Hidroingd.d.,PP-Invest 
d.o.o., Tvornica Kruha Zadar d.d., Toma Palete d.o.o., 
Furnir palavra d.o.o., Boxmark Leather d.o.o. - proizvodna 
industrija Roto Dinamic d.o.o. te brojne druge kompanije u 
različitim industrijama”, rekao je na prezentaciji Dan Banković 
iz “Kvantus solution” d.o.o. Zagreb.

Kako je istakao Ivan Dodig iz “Kvantus solution” d.o.o. Zagreb, 
reference ove Agencije nisu samo brojke, one su rezultat 

povjerenja, dosljednosti i konkretnih rezultata koje su u 
proteklom periodu isporučili svojim partnerima.

“Za razliku od klasičnih agencijskih modela, naš pristup 
temelji se na potpunoj transparentnosti procesa, pravnoj 
sigurnosti za poslodavce i radnike, strateškom planiranju 
potreba radne snage, proaktivnom prepoznavanju i 
rješavanju izazova prije nego nastanu. Kroz dugogodišnje 
iskustvo identificirali smo ključne slabosti tržišta – od 
neregularnih praksi do operativnih neefikasnosti, te razvili 
model koji donosi stabilnost, predvidivost i dugoročnu 
održivost poslovanja”, izjavio je Dodig.

Prezentaciji modela zapošljavanja stran radne snage, 
prisustvovali su predsstavnici firmi “Tehnograd” doo Tuzla, 
“Cestotehnik” doo Tuzla, “The New Thing” doo, “TTU Energetik” 
doo Tuzla, “Solana” dd Tuzla, “Rifam” doo Lukavac i “Alpamm” 
doo Tuzla.

Kantonalna privredna komora Tuzla poziva sve firme - članice 
Komore ukoliko imaju potrebu za stranom radnom snagom, da 
se obrate u Komoru na komora@kpktz.ba.

D.K.

Prezentacija u Komori...

Predstavljen sistem obezbjeđenja strane radne snage
Komora poziva privrednike da izraze interes, kontakt: komora@kpktz.ba

Iznajmljivanje kancelarijskog 
prostora u Komori
Kantonalna privredna komora Tuzla objavljulje izdavanje kancelarijskog prostora. 
Riječ je o dvije kancelarije površine po 14 metara kvadratnih, na drugom spratu 
zgrade Komore, Trg slobode bb. Više informacija u Komori ili na telefon sa broja: 
035/369-550 ili putem maila almir@kpktz.ba,  
kontakt osoba Almir Mešić.

U skladu sa Uredbom o usavršavanju predsjednika i članova nadzornih odbora i uprava privrednih društava sa učešćem 
državnog kapitala (“Službene novine F BiH”, br. 71/09, 33/10, 23/11, 83/11, 2/13, 80/13, 48/15, 60/16, 88/17 i 19/22), 
te Programom usavršavanja (“Službenenovine F BiH”, br. 69/18), Privredna/Gospodarska komora FBiH, u saradnji s 
Kantonalnom privrednom komorom Tuzla poziva sve zainteresirane da dostave prijave za novi ciklus usavršavanja članova 
NO i uprava privrednih društava sa učešćem državnog kapitala, čije je održavanje planirano u Tuzli u oktobru/novembru 
2026. godine.

Zainteresirane za učešće u ovom ciklusu usavršavanja molimo da u najkraćem roku dostave prijavu za usavršavanje, 
koja sadrži:

• prijavni upitnik

• ovjerenu kopiju diplome o stečenoj stručnoj spremi,

• uvjerenje o radnom iskustvu u struci (original ili ovjerena kopija),

• izjavu o učešću.

Prijave dostavljati lično ili putem pošte na adresu:

Kantonalna privredna komora Tuzla

Trgslobode b.b.

75000 Tuzla

sa naznakom: „Javni poziv za dostavljanje prijava za usavršavanje članova NO i uprava društava sa učešćem državnog 
kapitala – ne otvaraj”.

Nepotpune prijave za javni poziv neće biti prihvaćene.

Kontaktosobe za detaljnije informacije:

Edina Kurtić – tel: 035369551 ili e-mail: edina@kpktz.ba

Obavještenje o novom ciklusu usavršavanja, sa preliminarnim terminima 
održavanja predavanja, možete preuzeti na: 

https://kpktz.ba/index.php/test/1601-usavrsavanje-za-no-i-uo-prijave-za-novu-grupu

Javni poziv za usavršavanje...

Usavršavanje za NO i UO, prijave za novu grupu
Poziv za dostavu prijava za ciklus usavršavanja članova NO i uprava u Tuzli

Kantonalna privredna komora Tuzla obavještava sve zainteresovane kandidate da počinje formiranje grupe  za organizaciju

Seminara za pripremanje polaganja pravosudnog ispita.
Program seminara provodit će se na osnovu i u okviru Programa polaganja pravosudnog ispita od 11.10.2018. godine 
i Pravilnika o polaganju pravosudnog ispita od 11.12.2019. godine, izmjene i dopune od 18.3.2020. godine Federalnog 
ministarstva pravde.

Predavači na seminaru su članovi/ispitivači Komisije za polaganje provosudnog ispita na nivou Federacije Bosne i 
Hercegovine.

Seminar će trajati 15 dana (7 vikenda) i obavljat će se u velikoj sali Kantonalne privredne komore Tuzla.

U toku seminara obradit će se materija iz krivičnog prava, građanskog prava sa porodičnim pravom, privrednog prava, 
upravnog i radnog prava, ustavnog sistema i organizacije pravosuđa.U okviru seminara realizirat će se i praktične vježbe 
(pismeni radovi) za polaganje pismenog dijela ispita iz krivičnog i građanskog, odnosno porodičnog prava. Nakon 
završetka obuke,  polaznici će dobiti potvrdu o pohađanju seminara za pripremanje polaganja pravosudnog ispita.

Broj mjesta je ograničen na 30 kandidata. Prijave ostaju otvorene do popune mjesta.

Datum početka seminara će se odrediti nakon formiranja grupe (minimalni broj učesnika je 20).

Iznos kotizacije je 995,00 KM po polazniku. U cijenu je uračunat i PDV. Navedeni iznos se 
može platiti u tri rate.

Molimo, ukoliko ste zainteresovani za učešće na navedenom seminaru da popunjenu prijavu, 
u prilogu, pošaljete na e-mail edina@kpktz.ba ili fax broj 035 369 552.

Kontakt osoba Edina Kurtić, telefon broj 035 369 551.

PRIJAVA na: https://www.kpktz.ba/index.php/vijesti/1600-seminar-za-pripremanje-
pravosudnog-ispita

Obavještenje kandidatima...

Seminar za pripremanje pravosudnog ispita
Seminar će trajati sedam vikenda - Prijave ostaju otvorene do popune mjesta - Datum 
početka seminara će se odrediti nakon formiranja grupe

